
Vodič kroz postupak podnošenja 

pritužbi protiv sudija i/ili tužilaca i 

stručnih saradnika  

Kontakt podaci: 

Visoko sudsko i tužilačko vijeće BiH 

Ured disciplinskog tužioca  

Kraljice Jelene 88 

71000 Sarajevo 

https://udt.pravosudje.ba 

Tel: 033 707 543 (UDT možete kontaktirati 

telefonskim putem svakim radnim danom od 

10.00 do 12.00 sati)  

 

                                                 
Ver 3.0 B – 25.10.2018.   

Ukratko o Vijeću i UDT-u  

Visoko sudsko i tužilačko vijeće Bosne i 

Hercegovine (u daljem tekstu: Vijeće) je 

samostalan organ Bosne i Hercegovine, 

osnovan zakonom koji je stupio na snagu 

01.06.2004. godine (u daljem tekstu: Zakon), 

koji ima brojne funkcije, a jedna od njih jeste 

zaštita javnosti i pravosudnog sistema od onih 

sudija i tužilaca koji čine disciplinske 

prekršaje propisane Zakonom. Vijeće ovu 

svoju funkciju vrši putem Ureda disciplinskog 

tužioca (u daljem tekstu: UDT) i disciplinskih 

komisija koje provode disciplinski postupak. 

 

UDT postupa po pritužbama ili na osnovu 

informacija do kojih dođe na drugi način. 

Vijeće i UDT nemaju ovlast da ispravljaju 

pogrešne sudske ili tužilačke odluke, niti 

mogu narediti sudu ili tužilaštvu da uzmu 

predmete u rad.  

 

Iz tog razloga UDT ne istražuje npr. pritužbe 

da je sudija mogao izreći blažu ili težu 

sankciju, da je mogao prihvatiti ili odbiti 

izvođenje određenog dokaza, da je trebao 

vjerovati drugom svjedoku, da treba narediti 

tužiocu da uzme predmet u rad i slično, osim 

ako nema dokaza da je odluka sudije/tužioca 

motivirana nekim neprikladnim razlozima.  

 

Ukoliko smatrate da je sudska ili tužilačka 

odluka pogrešna, tada trebate koristiti žalbe i 

druge propisane pravne lijekove radi 

ispravljanja pogrešnih odluka.      

 

Ko može podnijeti pritužbu? 

Pritužbu može podnijeti svako fizičko ili 

pravno lice. 

 

 

 

Protiv koga mogu podnijeti pritužbu? 

Pritužba se UDT-u može podnijeti protiv 

sudija i tužilaca  u svim sudovima i 

tužilaštvima u BiH, osim sudija ustavnih 

sudova, te stručnih suradnika u općinskim 

sudovima u Federaciji BiH (u daljem tekstu: 

NPF).  

 

Za koja ponašanja i propuste trebam podnijeti 

pritužbu? 

Disciplinski prekršaji su propisani u članu 56. i 

57. Zakona o VSTV-u BiH, a neki od tih 

prekršaja su : 

 postupanje sa pristrasnošću i predrasudama; 

 kršenje obaveze ispravnog postupanja prema 

strankama; 

 prihvatanje poklona ili nagrada čija je 

namjena da na bilo koji način utječu na 

odluke ili postupke; 

 korištenje dužnosti  kako bi se pribavile 

neopravdane koristi za sebe ili druge osobe; 

 propuštanje da traži izuzeće od postupanja 

po predmetima kada postoji sukob interesa; 

 upuštanje u aktivnosti koje su nespojive sa 

dužnostima. 

 

Može li mi UDT pomoći u predmetu koji se vodi 

na sudu ili tužilaštvu? 

Ne. UDT nema nadležnost da utječe na tok ili 

ishod postupka niti može mijenjati donesene 

sudske/tužilačke odluke.  

 

Može li mi UDT pomoći ako sam nezadovoljan  

službenicima suda ili tužilaštva koji obavljaju 

administrativne poslove? 

Ne. UDT nema nadležnost po pitanju 

disciplinske odgovornosti uposlenog osoblja  

koji nisu nosioci pravosudne funkcije. U 

slučaju da ste nezadovoljni npr. ponašanjem 

vozača suda, tada se sa pritužbom trebate 

obratiti predsjedniku tog suda.  

http://www.hjpc.ba/


 

Može li mi UDT dati pravni savjet? 

Ne. UDT ne može pružati pravnu pomoć 

strankama.  

 

Kako da podnesem pritužbu? 
Prije podnošenja pritužbe trebate imati u vidu 

da se disciplinski postupak ne može pokrenuti 

nakon isteka roka od  pet (5) godina od dana 

kada je prekršaj počinjen.  

 

Pritužba se podnosi u pismenoj formi na 

adresu UDT-a. Obrazac za ulaganje pritužbe 

možete pronaći na internet stranici Vijeća 

https://udt.pravosudje.ba.  

 

Pritužba treba sadržavati što više konkretnih 

činjenica (detalja) i okolnosti  koje opisuju  

kršenje dužnosti sudije/tužioca. Poželjno je 

navesti datume, mjesta, imena, adrese i 

brojeve telefona svjedoka. Ako raspolažete 

kopijama pisama, ugovora, sudskih odluka ili 

drugih dokumenata koji potvrđuju Vaše 

tvrdnje o počinjenom disciplinskom prekršaju, 

priložite ih uz pritužbu. Kopija dokumenata ne 

treba biti ovjerena. Ne šaljite originale 

dokumentacije, jer UDT nema obavezu 

povrata primljene dokumentacije.  

 

Kako se postupa sa mojom pritužbom? 

Po prijemu UDT vrši inicijalni pregled 

pritužbe, pa ako je potrebno pribavlja dodatne 

informacije radi razjašnjavanja pojedinih 

navoda. Ako se  utvrdi da postoji razumna 

osnova za vjerovanje da je sudija/tužilac 

učinio disciplinski prekršaj, pokrenut će se 

detaljna istraga. 

 

 

 

 

 

Istraga 

Istraga obuhvata prikupljanje detaljnih 

relevantnih informacija vezanih za navodno 

počinjeni disciplinski prekršaj.  

Ukoliko se prikupi dovoljno dokaza da je 

počinjen disciplinski prekršaj, UDT: 

 može prije podnošenja disciplinske tužbe 

ponuditi sudiji/tužiocu da podnese ostavku, 

ukoliko je počinjen jedan ili više 

disciplinskih prekršaja koji zahtijevaju 

prestanak vršenja funkcije sudije/tužioca; 

 će pokrenuti disciplinski postupak pred 

Vijećem podnošenjem disciplinske tužbe. 

 

Odbačaj pritužbe i prigovor 

UDT će odbaciti pritužbu i zatvoriti predmet: 

 nakon inicijalnog pregleda ili prethodne 

provjere ako navodi pritužbe ne 

predstavljaju prekršaj; 

 ako istraga pokaže da pritužba nije osnovana 

ili se navodi pritužbe ne mogu dokazati. 

 

UDT dostavlja pismo obavještenja o odbačaju 

pritužbe. Protiv odluke UDT-a ne postoji 

pravo prigovora ili žalbe. Ukoliko podnosilac 

pritužbe dostavi nove ili dodatne informacije 

one će biti razmotrene.  

 

Dužina trajanja postupka  

Pregled, prethodna provjera te istraga pritužbe, 

trebaju se okončati u roku od dvije (2) godine 

od dana prijema pritužbe.  

 

Disciplinski postupak se pokreće podnošenjem 

disciplinske tužbe. Vodi se pred disciplinskim 

komisijama Vijeća i može trajati do godinu 

dana, ali taj rok Vijeće može produžiti iz 

opravdanih razloga.  

 

 

 

Ko donosi konačnu odluku? 

Konačnu odluku o tome da li je počinjen 

disciplinski prekršaj donose članovi Vijeća.  

 

Koje mjere mogu biti izrečene sudiji/tužiocu? 

Mogu biti izrečene mjere od pismene opomene 

koja se javno ne objavljuje do trajnog 

razrješenja od dužnosti. 

 

Da li su podaci koje dostavim povjerljivi? 

UDT nastoji da očuva povjerljivost i tajnost 

prije pokretanja disciplinskog postupka, a u 

slučaju pokretanja disciplinskog postupka 

nakon provedene istrage, UDT je dužan 

razmijeniti relevantne informacije sa 

sudijom/tužiocem.  

 

UDT prima anonimne pritužbe, ali mu je u tim 

slučajevima otežano ili onemogućeno 

pribavljanje dodatnih dokaza, što može dovesti 

do odbačaja pritužbe zbog nedovoljnosti 

dokaza. 

 

 
Napomena 

Ukoliko ste već podnijeli pritužbu UDT-a, ova 

brošura Vam se dostavlja u svrhu potvrđivanja 

prijema pritužbe i radi vašeg informiranja da 

ispitujemo Vašu pritužbu, te da ćete pismenim 

putem biti obaviješteni o konačnom ishodu 

naše provjere. 

 

Isto tako Vas molimo da ne kontaktirate UDT 

da biste saznali u kojoj se fazi nalazi obrada 

pritužbe, jer UDT ne može pružati strankama 

takve informacije telefonskim putem. Ukoliko 

imate dodatne informacije, molimo Vas da se 

UDT-a obratite PISMENIM PUTEM, kako 

bismo iste uzeli u razmatranje. 

